
------------------------------------------------------------------------------------------------------

Հայաստանի Հանրապետության կառավարությունը որոշում է .

1. Հայաստանի Հանրապետության կառավարության 2010 թվականի  մարտի 4-ի <<Պետական հանրակրթական ուսումնական հաստատության տնօրենի ընտրության (նշանակման) կարգը հաստատելու մասին >> N319-Ն որոշմամբ հաստատված կարգի` 

1) 6-րդ կետը լրացնել նոր նախադսությամբ՝ հետևյալ բովանդակությամբ.

«Մրցույթ անցկացնելու մասին հայտարարությունը պետք է հրապարակվի նաև azdarar.am կայքում ՀՀ կառավարության 2011 թվականի փետրվարի 17-ի N 174-Ն որոշմամբ սահմանված կարգով:»:

2) լրացնել նոր 6.1 կետով հետևյալ բովանդակությամբ.

«6.1 Խորհուրդը մրցույթ անցկացնելու մասին հայտարարությունը հրապարակելուց առնվազ երկու աշխատանքային օր առաջ սույն կարգի 6-րդ կետով պահանջվող տեղեկատվությունը տրամադրում է կրթության կառավարման պետական լիազորված մարմնին (այսուհետ` Նախարարություն), որն երկու աշխատանքային օրվա ընթացքում այդ տեղեկատվությունը հրապարակում է իր պաշտոնական ինտերնետային կայքում:»:

2) 7-րդ կետի առաջին նախադասությունը շարադրել հետևյալ նոր խմբագրությամբ
<< 7. Մրցույթին մասնակ​ցե​լու մասին հայտերն ընդունվում են հայտարարության երկրորդ հրապարակման օրվանից` 30 օրվա ընթացքում:>>, 

2) 28-րդ կետը լրացնել հետևյալ բովանդակությամբ նոր 28.1-րդ կետով.

<< 28.1. Երկրորդ մրցույթի ժամանակ տնօրեն չընտրվելու դեպքում նույն օրվա ընթաց​քում անցկացվում է կրկնակի քվեարկություն:

 Կրկնակի քվեարկությամբ ևս տնօրեն չընտրվելու դեպքում, հաստատության խորհուրդը Նախարարություն է եռօրյա ժամկետում ներկայացնում է խորհրդի նիստի արձանա​գրու​թյան և տնօրենի պաշտոնի հավակնորդների անձնական գործերի պատճեն​ները:
 Նախարարությունը հավակնորդներից որևէ մեկին, հիմք ընդունելով նշված փաստաթղթերը, որոշում է կայացնում մրցույթում հաղթող ճանաչելու վերաբերյալ և 5-օրյա ժամկետում լիազոր մարմնին ներկայացնում է առաջար​կու​թյուն, սույն կարգի 34-րդ կետի պահանջի համաձայն աշխատան​քային պայմանագիր կնքելու համար:>>,

3)  34-րդ կետը  <<տնօրենի>> բառից հետո լրացնել <<կամ  սույն կարգի 28.1-րդ կետի համաձայն  երաշխավորվող  հավակնորդի>> բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տեղեկանք  հիմնավորում
Անհրաժեշտությունը- Հայաստանի Հանրապետության կառավարության  որոշման ընդունումը նպատակաուղղված է պետական հանրակրթական ուսումնական հաստատությունների  տնօրենների թափուր պաշտոնների ընտրության ժամանակ ձայների հավասարության պատճառով երկրորդ անգամ ևս տնօրեն չընտրվելու դեպքում   ընտրությունը  սահմանված ժամկետներում ավարտելուն:

 Ընթացիկ իրավիճակը և խնդիրները- Երկրորդ ընտրությունից հետո ձայների հավասարության դեպքում  տնօրենի ընտրությունը մտնում էր փակուղի, սկսվում  էին ճնշումներ խորհրդի անդամների վրա:   

Տվյալ բնագավառում  իրականացվող քաղաքականությունը- Տնօրենների ընտրության գործընթացը  զերծ պահել ավելորդ  քաշքշուկներից և կոռուպցիոն դրսևորումներից :  

Կարգավորման նպատակը և բնույթը- տնօրենների ընտրության գործընթացը  ավարտել առավելագույնը  երկու անգամ մրցույթ հայտարարելով:  

Ակնկալվող արդյունքները- ունենալ ընտրված տնօրեն:     

Տեղեկանք
ՀՀ կառավարության որոշման ընդունման դեպքում այլ իրավական  ակտերում  փոփոխություններ և լրացումներ կատարելու   անհրաժեշտություն չկա:

Տեղեկանք
ՀՀ կառավարության   որոշումը  ընդունելու  դեպքում  պետական բյուջեում  ծախսերի  էական  ավելացում չի նախատեսվում
Ամփոփ   աղյուսակ

	առաջարկող մարմին
	առաջարկության բովանդակությունը
	Ծանոթություն

	ֆինանսների 

նախարարություն
	1.Նախագծի 1-ին կետի 6-րդ ենթակետը անհրաժեշտ է խմբագրել, քանի որ Հայաստանի Հանրապետության կառա​վա​​րության 2010 թվականի մարտի 4-ի N 319-Ն որոշման հավելվածի 32-րդ կետում նման բառեր գոյություն չունեն:  
	1.առաջարկությունը չի ընդունվում կարգի  32-րդ  կետում  ներկայացուցիչ բառը գրված է 

	արդարադատւթյան նախարարություն
	1.Հանրապետության կառա​վա​րու​թյան 2010 թվականի մարտի  4-ի N 319-Ն  որոշման   մեջ  փոփոխություններ և  լրա    ց​ում​ներ կատարելու մասին» Հայաստանի Հանրապետության կառա​վա​րության որոշման նախագծի   վերնա​գրում «լրացումներ» բառն անհրաժեշտ է փոխարինել «լրացում» բառով` նկատի ունենալով այն, որ նախագծով կատարվում է միայն մեկ լրացում:
2.Նախագծի 1-ին կետի 4-րդ ենթակետում նշված «28-1» թվերն անհրաժեշտ է փոխարինել «28.1» թվերով` համաձայն «Իրավական ակտերի մասին» Հայաստանի Հանրապետության օրենքի պահանջների: Նույն ենթակետի վերաբերյալ հայտնում ենք, որ պարզ չէ թե նախատեսվող վիճակահանությունը ինչ կարգով պետք է անցկացվի:
	1.կատարվել է

2.կատարվել է 

   

	Տարածքային կառավարման նախարարություն 
	1.Առաջարկվում է մշակել այլ մոտե​ցում​ներ, օրինակ` մեկ հաղթողի սկզբունքը, որտեղ հաշվի կառնվի հաստատության տնօրենի ընտրության համար անցկացվող մրցույթին ներկա​յաց​վող լրացուցիչ չափանիշները ըստ առաջնահերթությունների, մասնա​վորա​պես` ուսումնական հաստատության կառավարման ոլորտում ունեցած առա​վելա​գույն աշխատանքային ստաժ, բազային բարձրագույն կրթությունից բացի նաև այլ կրթություն, երեխաների հետ աշխատելու փորձ, գիտական աստիճան և այլն:

	1.կատարվել է: Վիճակահա​նությունը փոխարին​վել է այլ չափանիշ​ներով, որոնք կիրառվում են  առաջնահերթության  սկզբունքով:  

